
Vasudevakritam Balaramakrishnayoh Stotram

வஸுதே³வக்ரு’தம் ப³லராமக்ரு’ஷ்ணயோ: ஸ்தோத்ரம்

க்ரு’ஷ்ண க்ரு’ஷ்ண மஹாயோகி³ந் ஸங்கர்ஷண ஸநாதந ।
ஜாநே வாமஸ்ய யத்ஸாக்ஷாத்ப்ரதா⁴நபுருஷௌ பரௌ ॥ 3॥
யத்ர யேந யதோ யஸ்ய யஸ்மை யத்³யத்³யதா² யதா³ ।
ஸ்யாதி³த³ம் ப⁴க³வாந் ஸாக்ஷாத்ப்ரதா⁴நபுருஷேஶ்வர:॥ 4॥
ஏதந்நாநாவித⁴ம் விஶ்வமாத்மஸ்ரு’ஷ்டமதோ⁴க்ஷஜ ।
ஆத்மநாநுப்ரவிஶ்யாத்மந் ப்ராணோ ஜீவோ பி³ப⁴ர்ஷ்யஜ ॥ 5॥
ப்ராணாதீ³நாம் விஶ்வஸ்ரு’ஜாம் ஶக்தயோ யா: பரஸ்ய தா: ।
பாரதந்த்ர்யாத்³வைஸாத்³ரு’ஶ்யாத்³த்³வயோஶ்சேஷ்டைவ சேஷ்டதாம் ॥ 6॥
காந்திஸ்தேஜ: ப்ரபா⁴ ஸத்தா சந்த்³ராக்³ந்யர்கர்க்ஷவித்³யுதாம் ।
யத்ஸ்தை²ர்யம் பூ⁴ப்⁴ரு’தாம் பூ⁴மேர்வ்ரு’த்திர்க³ந்தோ⁴ऽர்த²தோ ப⁴வாந் ॥ 7॥
தர்பணம் ப்ராணநமபாம் தே³வத்வம் தாஶ்ச தத்³ரஸ: ।
ஓஜ:ஸஹோ ப³லம் சேஷ்டா க³திர்வாயோஸ்தவேஶ்வர ॥ 8॥
தி³ஶாம் த்வமவகாஶோऽஸி தி³ஶ: க²ம் ஸ்போ²ட ஆஶ்ரய: ।
நாதோ³ வர்ணஸ்த்வமோங்கார ஆக்ரு’தீநாம் ப்ரு’த²க்க்ரு’தி:॥ 9॥
இந்த்³ரியம் த்விந்த்³ரியாணாம் த்வம் தே³வாஶ்ச தத³நுக்³ரஹ: ।
அவபோ³தோ⁴ப⁴வாந்பு³த்³தே⁴ர்ஜீவஸ்யாநுஸ்ம்ரு’தி:ஸதீ ॥ 10॥
பூ⁴தாநாமஸி பூ⁴தாதி³ரிந்த்³ரியாணாம் ச தைஜஸ: ।
வைகாரிகோ விகல்பாநாம் ப்ரதா⁴நமநுஶாயிநம் ॥ 11॥
நஶ்வரேஷ்விஹ பா⁴வேஷு தத³ஸி த்வமநஶ்வரம் ।
யதா² த்³ரவ்யவிகாரேஷு த்³ரவ்யமாத்ரம் நிரூபிதம் ॥ 12॥
ஸத்த்வம்ரஜஸ்தம இதி கு³ணாஸ்தத்³வ்ரு’த்தயஶ்ச யா: ।
த்வய்யத்³தா⁴ ப்³ரஹ்மணி பரே கல்பிதா யோக³மாயயா ॥ 13॥
தஸ்மாந்ந ஸந்த்யமீ பா⁴வா யர்ஹி த்வயி விகல்பிதா: ।

த்வம் சாமீஷு விகாரேஷு ஹ்யந்யதா³வ்யாவஹாரிக:॥ 14॥
கு³ணப்ரவாஹ ஏதஸ்மிந்நபு³தா⁴ஸ்த்வகி²லாத்மந: ।
க³திம் ஸூக்ஷ்மாமபோ³தே⁴ந ஸம்ஸரந்தீஹ கர்மபி: ⁴ ॥ 15॥
யத்³ரு’ச்ச²யா ந்ரு’தாம் ப்ராப்ய ஸுகல்பாமிஹ து³ர்லபா⁴ம் ।
ஸ்வார்தே² ப்ரமத்தஸ்ய வயோ க³தம் த்வந்மாயயேஶ்வர ॥ 16॥
அஸாவஹம்மமைவைதே தே³ஹே சாஸ்யாந்வயாதி³ஷு ।
ஸ்நேஹபாஶைர்நிப³த்⁴நாதி ப⁴வாந் ஸர்வமித³ம் ஜக³த் ॥ 17॥
யுவாம் ந ந:ஸுதௌ ஸாக்ஷாத்ப்ரதா⁴நபுருஷேஶ்வரௌ ।
பூ⁴பா⁴ரக்ஷத்ரக்ஷபண அவதீர்ணௌ ததா²த்த²ஹ ॥ 18॥
தத்தே க³தோऽஸ்ம்யரணமத்³ய பதா³ரவிந்த³-
மாபந்நஸம்ஸ்ரு’திப⁴யாபஹமார்தப³ந்தோ⁴ ।
ஏதாவதாலமலமிந்த்³ரியலாலஸேந
மர்த்யாத்மத்³ரு’க்த்வயி பரே யத³பத்யபு³த்³தி: ⁴ ॥ 19॥
ஸூதீக்³ரு’ஹே நநு ஜகா³த³ ப⁴வாநஜோ நௌ
ஸஞ்ஜஜ்ஞ இத்யநுயுக³ம் நிஜத⁴ர்மகு³ப்த்யை ।
நாநாதநூர்க³க³நவத்³வித³த⁴ஜ்ஜஹாஸி
கோ வேத³ பூ⁴ம்ந உருகா³ய விபூ⁴திமாயாம் ॥ 20॥
இதி ஶ்ரீமத்³பா⁴க³வதமஹாபுராணே த³ஶமஸ்கந்தே⁴ உத்தரார்தே⁴
பஞ்சாஶீதிதமாத்⁴யாயாந்தர்க³தம் வஸுதே³வக்ரு’தம் ப³லராமக்ரு’ஷ்ணயோ:
ஸ்தோத்ரம் ஸமாப்தம் ।
பா⁴க³வதபுராண । அத்⁴யாய 10/85/3-18॥

